
ALEGACIONS AO PLANO HIDROLOXICO DA DEMARCACION DE GALIZA-COSTA
(PHGC ciclo 2021-2027)

Fins Eirexas Santamaria, con DI XXXXXXXX-X, secretario técnico de ADEGA, (Asociacidn para
a Defensa Ecoldxica de Galiza), con domicilio a efeitos de notificacion na Avenida de Castelao, 20,
baixo, 15704 Santiago de Compostela, en representacién desta entidade, apresenta ao PLANO
HIDROLOXICO DA DEMARCACION DE GALIZA-COSTA (en diante PHGC), para o ciclo 2021-2027 as
seguintes,

ALEGACIONS

1. Encol da planificacion hidroléxica no marco da mudanza climatica

No actual contecto de mudanza climatica, a proposta de documento de planificacién, deberia ter
en conta non so os principios e determinaciéns contidas na Directiva Marco da Auga (en diante
DMA), sendn considerar tamén o recollido nos compromisos internacionais subscritos polo Estado
espafiol no marco dos acordos climaticos internacionais e europeos, asi como nos planos
estratéxicos aprobados a tal efecto. Xa que logo, propofiemos que a presente revision do PHGC
incorpore, alén dos dous planos dependentes (o de Seca e o de Risco de enchentes) un Plano de
Resiliencia Climatica para todas as masas de auga atinxidas polo PHGC. Tratase de incardinar as
iniciativas xestionadas como “medidas” no correspondente Anexo (XII) e as consideracions
expostas no Anexo XVI (Riscos asociados ao cambio climatico e adaptacion) nun Unico programa
gue integre para as distintas bacias e previa diagnose, actuaciéns de renaturalizacién e
recuperacion dos ecosistemas humidos, fomento da continuidade fluvial e eliminacién de
obstaculos, e de restauracion hidroldxico-forestal. Nese Plano de Resiliencia e logo dunha
diagnose conxunta, estableceranse uns obxectivos de adaptacién en consonancia co Plano
Nacional de Adaptacion ao Cambio Climatico (PNACC) para o periodo 2021-2030 e a Estratexia
Galega de Cambio Climatico e Enerxia 2050 (EGCCE) que permitan preparar e reparar as
capacidades dos ecosistemas acuaticos para soportar e amortecer os impactos da mudanza
climatica, e deste xeito garantir o mantemento dos servizos ecosistémicos que prestan.



2. Encol da orde de preferenza dos usos e aproveitamentos:

2.1. Os usos e aproveitamentos da auga basearanse nos principios establecidos na DMA, en
especial o de “non deterioracién”, considerando a auga e os humidais como un activo ecosocial, e
a respeito dos usos consuntivos, nos de xestion da demanda e recuperacion de custos. En
consecuencia deberan establecerse dotacidons de recurso de referenza, atendendo a criterios de
disponibilidade, eficiencia e racionalidade no uso, en consonancia cos obxectivos ambientais de
non deterioracion e recuperacion do bo estado ecoldxico. En todo caso as dotacidons de referenza
seran aquelas que garantan a satisfaccion das necesidades basicas das persoas, non superando os
150 I/hab e dia para usos domésticos urbanos, ou as que deriven da aplicacion das mellores
tecnoloxias dispoiibeis no referido aos usos agrogandeiro e industrial. A este respecto, non se
autorizardn concesiéns, captacidéns de recurso, verteduras ou calisquer outro uso que supere as
dotaciéns de referenza ou poida causar efectos negativos no medio fluvial.

2.2. A orde de preferenza de usos proposta no documento de revision do PHGC para o periodo
2021-2017 inclue como segunda prioridade, despois do abastecemento, os denominados “Usos
para transicion xusta, previstos na disposicion adicional décimo sexta do Texto refundido da lei de
augas”. Esta disposicion adicional 162 refirese ao outorgamento de novas concesidns
(hidroeléctricas) logo de extinguidas as predecesoras, para compensar o peche de centrais
térmicas e nucleares, e que estes usos prevaleceran sobre os fixados nos planos de bacia, agas o
de abastecemento.

Dende ADEGA entendemos que estes “usos para a transcion xusta” non son mais que usos
industriais hidroeléctricos (52 na xerarquia) aos que se lles pretende dar preferenza sobre os usos
agropecuarios e mesmo ambientais. Deste xeito subvirtese artificiosamente a orde de preferenza
para permitir as electricas antepofer os seus intereses aos xerais e aos propios principios
establecidos na propia Directiva Marco da Auga, por canto o alongamento da presion
hidroeléctrica sobre as bacias dos aproveitamentos caducados colisiona co principio “non
deterioracién”. Considerando que a Xunta de Galiza ten competencias plenas en planificacion
hidroloxica nas bacias intraautondmicas, e tendo en conta que as nosas redes fluviais soportaron
xa durante decenios (por veces séculos) os impactos derivados dos aproveitamentos
hidroeléctricos, e considerando que a contribucién enerxética dos nosos rios ao conxunto do
Estado ten sido moi superior que a doutros territorios, a prioridade destes “usos para a transcion
xusta” deberia ser inferior 4 dos usos ambientais e mesmo 4 dos usos agrogadeiros,
equiparandose asi aos usos industriais do epigrafe e) do artigo 8 do texto normativo.

3. Encol dos criterios de concesion de aproveitamentos hidroeléctricos:

3.1. Malia a que nesta revision do PHGC mantense a prohibicion de outorgar novas concesions
hidroelectricas que supofian a implantacion de obstaculos transversais nas canles, no artigo 44 do
documento normativo recédllense algunhas excepciéns a esta norma no senso de que “serdn
obxecto de valoracién aquelas solicitudes de modificacién de concesidons hidroeléctricas
vixentes que impliqguen a repotenciacion e/ou modernizacion e mellora das infraestruturas xa
existentes”. Neste senso, unha practica habitual das concesionarias de aproveitamentos é
precisamente a “modernizacion” ou “repotenciamento” de concesiéns proximas a caducar, como
excusa para prolongar espureamente o prazo concesional. Malia a non supofier a construcién de
mais obstaculos tansversais nin modificar a capacidade dos vasos, estes procedementos moi
frecuentemente precisan de importantes obras que causan graves alteracions nas canles, bosques
de ribeira, paisaxes, incremento da erosidn e arrastres, alén de requerir o baleirado temporal das

infraestruturas de almacenamento. O aumento dos caudais turbinados, por veces mais do triplo,
contrible tamén a agravar de xeito permanente o estrés hidrico da bacia.

Dende ADEGA propofiemos limitar a autorizaciéon das “modernizaciéns” ou “repotenciamentos”
dos aproveitamentos hidroeléctricos a aqueles proxectos que non superen nun 50% a potencia
orixinalmente autorizada, nun 20% o caudal maximo concedido inicialmente e sempre sen alongar
0 prazo concesional.

3.2. Mencidon especial requiren as denominadas “centrais reversibeis” ou de bombeo. Estas
infraestruturas que conectan dous encoros xa existentes mediante centrais de
turbinacion/bombeo pretenden acumular a electricidade producida e non colocada no mercado
por fontes intermitentes como a edlica, ou de dificil regulacion como a nuclear. Precisan de
importantes obras publicas durante a sla execucion e contriblien a alongar os impactos das
infraestruturas xa existentes sobre as bacias fluviais e os ecosistemas circundantes. No documento
do PNIEC (“Plan Nacional Integrado de Energia y Clima 2021-2030") recédllese que “os bombeos
hidraulicos teran que cumprir o disposto no plano hidroldxico e en todo caso situaranse féra da
Rede Natura 2000 e/ou espazos protexidos, por canto son proxectos con impactos moi
importantes como modificacions morfoloxicas de canles e ribeiras, asi como perda de
biodiversidade."

Dende ADEGA propofiemos que estas infraestruturas non poidan desenvolverse dentro dos
espazos que conforman a Rede Natura 2000, nin afectar as zonas protexidas.

3.3. Polo que atinxe as concesions hidroeléctricas caducadas ou a piques de caducar, a
administracion deberia iniciar os correspondentes expedientes de extincion no mesmo ano do que
acontecen, resolvéndoos no prazo maximo que fixa a normativa.

3.4. E con caracter xeral e para as novas concesions e prérrogas das existentes (captacions
agricolas, industriais e urbanas, aproveitamentos acuicolas, etc.) a administracién hidraulica
establecera un procedemento de autorizacidén en base a créditos, de xeito que cando aconteza un
numero determinado de incumprimentos ou non conformidades coas condiciéns concesionais que
esgote ditos créditos, resultara na sia caducidade e iniciarase o correspondente procedemento
de extincién da concesion.

3.5. Todas as concesidns deberan axustarse peridodicamente aos avanzos cientificos, adaptandose
as millores técnicas posibeis, sen xerar dereito algun a indemnizacidon polo cumprimento desta
obriga. Asemade, tanto as actuais como as futuras concesions deberdn garantir mediante avais
financeiros o cumprimento das obrigas de reposicién do dominio publico que conleve a extincidon
da concesion.

4. Encol das masas de auga

4.1. A proposta da nova rede de masas de auga aumentouse con respecto ao anterior ciclo en 19
masas de auga, un numero moi baixo se consideramos a cantidade de rios que hai en Galiza-Costa,
rios que de non incluirse dentro da rede das masas de auga, quedan totalmente expostos pois non
contan cunha rede de control de calidade, nin proposta dun réxime de caudais ecoldxicos, entre
outros. Polo tanto, propofiemos que se amplie a rede de masas de auga de categoria rios,
adecuandoo 3 realidade de Galicia, delimitando coma entidade de masa de auga a lo menos, a
Rede de rios da cartografia dixital a escala 1:25.000.

4.2. En canto os encoros, existen mais dos considerados coma masa de auga. Alguns deles
pequenos utilizados coma abastecemento, uso que pode chegar en épocas de seca, a considerarse
en supremacia de uso, por enriba dos requirimentos hidricos para o ecosistema fluvial - caudais
ecolodxicos- e que, se ben ten a sUa regulacidn ocasionan unha serie de consecuencias negativas no
medio fluvial, estas non son tan amplas coma as producidas por encoros con outros usos tales
como a rega ou hidroeléctrico. En Galiza-Costa existen moitos mais dos que os que estdn
representados coma masa de auga e que son explotados por empresas hidroeléctricas e portanto,
supofien tamén un impacto. O réxime do rio é a "variable mestra" que moldea a estrutura e
composicion do resto de elementos do ecosistema fluvial, e inflle sobre os factores bidticos e
abidticos do mesmo, e portanto regulalo 6 antollo deste tipo de encoros, produce graves
consecuencias sobre os factores anteriormente citados.

Propofiemos incorporar os encoros contemplados na web do INEGA! gue se ben son de toda
Galiza, moitos estan na demarcacion de Galiza-Costa, alguns xa dentro da rede de masas de auga
de tipoloxia “lago”, pero outros non, e deberian. Cando menos menos, deberiase definir para eles
un réxime de caudais ecoldxicos.

5. Encol dos caudais ecoldxicos:

5.1. Réxime de caudais ecoldxicos proposto: A lei mais actual en canto os caudais ecoldxicos
atépase no Decreto 638/2016, do 9 de decembro, polo que se modifica o Regulamento do
Dominio Publico Hidraulico aprobado polo Real Decreto 849/1986, do 11 de abril, o Regulamento
de Planificacién Hidroldxica, aprobado polo Real Decreto 907/2007, do 6 de xullo, e outros
regulamentos en materia de xestidon de riscos de inundacion, caudais ecoldxicos, reservas
hidroloxicas e vertidos de augas residuais, e define a finalidade dos mesmos, indicando que o
establecemento do réxime de caudais ecoldxicos ten a finalidade de contribuir & conservacién ou
recuperacion do medio natural e manter como minimo a vida piscicola que, de maneira natural,
habite ou puidese habitar no rio, asi como a sUa vexetacidn de ribeira e a alcanzar o bo estado ou
bo potencial ecoldoxicos nas masas de auga, asi como a evitar o seu deterioro. Asi mesmo, o caudal
ecoloxico deberd ser suficiente para evitar que por razéns cuantitativas se pofia en risco a
supervivencia da fauna piscicola e a vexetacién de ribeira.

Se ben, no artigo 13 da normativa que se pretende aprobar, definese como “aquel caudal que
contrible 34 conservacién ou recuperaciéon do medio natural e que mantén como minimo a vida
piscicola que de maneira natural habitaria ou puidese habitar no rio, asi como a sua vexetacién de
ribeira”. Mais é na Orde ARM/2656/2008, do 10 de setembro, pola que se aproba a Instrucion de
Planificacién Hidroldxica (IPH) documento referencia do proceso de planificacién hidroldxica, e
gue concreta as pautas e a metodoloxia a seguir durante o procedemento de calculo do caudal
ecolodxico, detallando claramente as compofientes do réxime de caudais ecoldoxicos que hai que
definir:

a) Caudais minimos que deben ser superados, con obxecto de manter a diversidade espacial do
habitat e a sua conectividade, de forma que se favoreza o mantemento das comunidades
autoctonas,

b) Caudais maximos que non deben ser superados na xestion ordinaria das infraestruturas,

c) Distribucion temporal dos anteriores caudais minimos e maximos, co obxectivo de establecer
unha variabilidade temporal do réxime, compatible cos requirimentos dos diferentes estadios
vitais de fauna e flora,

! http://www.inega.gal/sites/default/descargas/enerxia_galicia/centrais_minihidraulicas.pdf e
http://www.inega.gal/sites/default/descargas/enerxia_galicia/centrais_grande_hidraulica.pdf

d) Caudais de crecida, con obxecto de controlar a presenza e abundancia das diferentes especies,
manter as condicidons fisico-quimicas da auga e do sedimento, mellorar as condiciéns e
disponibilidade do habitat a través da dindmica xeomorfoldxica,

e) Tasa de cambio, con obxecto de evitar os efectos negativos dunha variacion brusca dos caudais,
e que contribla a manter unhas condiciéns favorables & rexeneracién de especies vexetais
acuaticas e ribeiregas.

Parte destas compofientes recdllense no artigo 14 do borrador do documento normativo deste
Plan Hidroloxico que se quere aprobar: caudais minimos, caudais maximos, caudais xeradores do
leito e tasas de cambio.

Os requisitos desta normativa a nivel estatal son moi amplos, entre eles se fala de como estudiar
os caudais ecoldxicos en lagos. Pero neste estudio, en dlias masas de auga de tipoloxia lago, non
se fixo estudos neste senso. Son lagos artificiais, si, pero son lagos, e como tal tefien unha grande
aportacidn subterranea, que non se precisou nos estudos realizados.

En canto as compoientes dos caudais, os traballos descritos na memoria do borrador,
enfocaronse a determinar o réxime de caudais minimos dun total de 434 masas de auga, cunha
boa distribucion intraanual (mensual), pero ignorando a distribucién interanual, xa que se
propuxeron sé caudais xeradores en 25 masas de auga. Se ben é certo que este tipo de propostas
se deben de facer nas infraestructuras de regulacion, apoiase de novo a proposta de facelo en
encoros que non son masa de auga (coma se fixo no anterior ciclo no Baifa -encoro de Baiona-), e
gue poden axudar 6 resto das masas de auga de augas abaixo a ter unha movilizacién do sustrato,
e ademais, seria positivo contemplar outros caudais de crecidas con periodos de retorno maiores,
para a proposta dun réxime interanual, que son os que rexen os ciclos de vida mais longos do
ecosistema fluvial, tales como as arbores ribeiregas, obxectivo tamén destes caudais, tal e como se
amosa na definicion anteriormente feita.

No borrador do texto normativo deste Plan, no artigo 14 recdllese de bd xeito que “Nas canles
gue pola sta dimensidn reducida non foron designadas como masas de auga e que non se atopan
conectados con ningunha masa de auga da categoria rio, en especial pequenas canles que verten
ao mar ou as augas de transicion, o calculo do caudal minimo ecoléxico realizarase por
proporcionalidade de concas vertentes tomando como referencia a masa de auga asociada, a cal
pode ser consultada na capa concas do sistema de informacion IDE-DHG”. Neste senso se
poderian incluirse aqui tamén os embalses que non son masas de auga, non s6 para o calculo dos
caudais minimos, sendn tamén o resto das compofientes do réxime de caudais ecolodxicos.

A continuacion achéganse unha serie de comentarios @ metodoloxia utilizada nos estudios de
caudais minimos:

Métodos hidroloxicos: Non estd actualizada a informacidon de base, utilizaronse datos do SIMPA,
correspondentes a un periodo de 67 anos (1940-2006), pero existe un modelo SIMPA actualizado
1940/41 a 2017/18 , modificado e mellorado en moitos aspectos. O estudo dos caudais ecoldxicos
para un horizonte 2021-2027 deberian de abordarse coas series mas actuais, e mais, considerando
gue os caudais minimos se basean na serie corta (a partir do 1980), o que significa menos anos de
estudios hidroldxicos, e unha menor potencia estatistica.

Métodos hidrobioldxicos: a base destes métodos son as curvas de idoneidade de habitat, funcidns
matematicas que tentan describir como unha especie e talla selecciona distintos tipos de habitats,
a sUa probabilidade de presenza ou a sua densidade en distintos habitats. Polo tanto, o uso de
curvas de idoneidade precisas considéranse coma a restricion mais importante para o uso valido
da metodoloxia hidrobioldxica, xa que existen diversas fontes potenciais de erros asociados coa
construcion das curvas e a sua aplicacion. Polo tanto, consideramos importante tratar aqui as
curvas de idoneidade utilizadas nos estudos en 91 tramos de estudo presentados no 2013 (un
numero moi interesante de tramos de estudo), xa que son a base para a extrapolacion dos caudais
ecoldxicos 6 resto de Galicia-Costa.

Se ben, e tal como se explica na paxina 12 dese documento, traballouse con curvas de idoneidade
para especies como a vermellifia, lamprea e as alosas, e son curvas de idoneidade mais actuais
(2008-2009), tan sé as curvas das Alosa spp. e da lamprea se fixeron en treitos de Galiza, xa que
outras son de outras partes da Peninsula e mesmo as curvas de idoneidade do salmdn, anguia e
dalgun estadio da troita son doutros paises (por exemplo: Francia), ou mesmo bibliograficas. Estas
ultimas son curvas de hai moitos anos, que se deberian de actualizar (en anos anteriores as
metodoloxias eran diferentes as actuais, e poden ser curvas de idoneidade con grandes sesgos e
imprecisas). Ademais, deberianse de facer en tramos de Galiza-Costa, xa que ao ser curvas de
idoneidade que consideran o uso do habitat, € fundamental que se considere o habitat de onde
van a ser traballadas, ou a lo menos, de tramos de iguales caracteristicas (idéntica orde de
Strahler, caudal... etc., caracteristicas moitas veces descofiecidas nestas curvas antigas e/ou de
autores estranxeiros). E, finalmente, e tal e como o indica a norma no apartado 3.4.1.4.1.1.2.1.
Seleccion de tramos e especies, deberianse de considerar especies autdctonas e en perigo, como
pode ser o espifiento (Gasterosteus aculeatus): A seleccién das especies deberase basear na
consideracion de especies autdctonas, dando prioridade as especies recollidas nos Catalogos de
Especies Ameazadas dentro das categorias de En Perigo de Extincion, Vulnerables, Sensibles 3
Alteracion do seu Habitat e De Interese Especial, asi como 4s especies recollidas nos anexos Il e IV
da Directiva 92/43/CEE, do 21 de maio de 1992.

5.2. En canto as cantidades propostas en no réxime de caudais minimos para este ciclo de
planificacion, hai casos de masas de augas con cantidades menores 0s do ciclo anterior (véxase as
masas de auga Encoro Barrie de la Maza, Encoro da Fervenza ou Encoro da Ribeira), algo que non
deberia de ocorrer, xa que os amplos estudios técnicos levaronse acabo no anterior ciclo, e, se as
series SIMPA non se modificaron, ten que ser un erro de calculo. De non selo, seria inadmisible
este cambio de cifras, & baixa. Por outro lado, desapareceu a proposta dun réxime de caudais
ecoldxicos en Baifia -encoro de Baiona- no que se indicaba que non era masa de auga; algo tamén
gue, de non ser un error, é inadmisible que non se recolla neste documento normativo se xa se
recolleu no anterior.

Finalmente, é importante comentar nestas achegas que se propdn un Réxime de caudais minimos
en situacion de seca para tddalas masas de auga, pero tal e como se recolle no Artigo 18.4 do Real
Decreto 907/2007, do 6 de xullo, polo que se aproba o Regulamento da Planificacidon Hidroldxica:
En caso de secas prolongadas podera aplicarse un réxime de caudais menos esixente sempre que
se cumpran as condicidns que establece o artigo 38 sobre deterioracién temporal do estado das
masas de auga. Esta excepcidon non se aplicara nas zonas incluidas na rede Natura 2000 ou na Lista
de humidais de importancia internacional de acordo co Convenio de Ramsar, do 2 de febreiro de
1971. Polo tanto, deberia de se facer unha revisién das masas de auga que caen en Rede Natura,
ou con conexions cés” humidais Ramsar” e eliminalas do listado de réxime de caudais en periodos
de seca, asi como os valores propostos.

5.3. Caudais ecoldxicos en Rede Natura: Galiza ten entre as slas competencias, ademais da
competencia na planificacion hidroldxica de gran parte do ambito do seu territorio, a planificacion
e xestion dos espazos naturais protexidos, conforme o artigo 149.3 da Constitucion e segundo o
Estatuto de Autonomia.

A atribucion das competencias en materia de planificacion e xestion dos espazos naturais
protexidos obriga 4 Galicia a garantir o mantemento ou, no seu caso, o restablecemento, dun
estado de conservacion favorable, dos tipos de habitats naturais e dos habitats das especies na
sUa area de distribucidn natural conforme 3 lexislacion da rede Natura 2000.

Para garantir o estado de conservacion favorable dos habitats naturais e das especies na sua area
de distribucion natural configurouse a obrigacion das Comunidades Auténomas de establecer os

obxectivos de conservacidon en todos os lugares da rede Natura 2000 conforme ao artigo 46.1.a de
a Lei 42/2007.

Cando os lugares da rede Natura 2000 alberguen habitats naturais e especies con necesidades de
auga os plans de xestién que elaboren as Comunidades Autdnomas deben fixar os obxectivos de
conservacién para os mesmos, asi como as medidas de conservacion necesarias para alcanzalos,
incluida a fixacion dun réxime de caudais ecoléxicos adecuado en contia e estacionalidade
(caudais minimos e maximos e a sua distribucién temporal, caudais xeradores e taxas de cambio)
gue se consideran necesarios como medida para cumprir os obxectivos de conservacién, e en todo
caso, contribuir ao mantemento ou restablecemento do estado de conservacion favorable dos
devanditos habitats e especies neses espazos.

A concrecion autondmica dos obxectivos de conservacidn dos lugares da rede Natura 2000 en
materia de auga deberd ser trasladada @ Administracion con competencias na planificacion e
xestidn da auga para que a tome en consideracidn ao establecer os obxectivos ambientais hidricos
nos espazos protexidos conforme o establecido no artigo 92 bis.1. c do Real Decreto Lexislativo
1/2001 e artigo 26.1 da Lei 20/2001.

Por iso, a Administracion deberia adoptar todas as medidas xerais e particulares necesarias con
obxecto de fixar os rangos de necesidades hidricas dos espazos naturais protexidos e se reflictan
neste Plan Hidroldxico de Bacia. De non ser posible, solicitase que se fixe unha contia necesaria e
axeitada no Plan de Medidas deste Plan para este tipo de estudios e para unha proposta de
caudais ecoldxicos nun futuro inmediato.

5.4. Despois de revisar os apartados correspondentes aos caudais ecoldxicos no borrador da
memoria no apartado de “2.2. Soluciéns aos problemas importantes 2.2.1. 1-Caudais ecoldxicos”,
atopamos 9 puntos dos que se comentan son resumo das “decisions que constituen a base para
configurar o Programa de medidas do PHGC 2021-2027, que debe recoller, de forma clara e con
financiamento asociado, e que deberan ser implementadas durante o terceiro ciclo de
planificacion co obxecto de cumprir con criterios de sustentabilidade e ambientais en relacion aos
caudais ecoldxicos”. Con respeito a eses 9 puntos listados embaixo non se atopou ningunha
referenza no programa de medidas:

e Avance no cofiecemento e control do cumprimento do réxime de caudais implantados nas
masas de auga da categoria rios.

e Avance nos estudos necesarios para o adecuado desenvolvemento do proceso de seguimento
adaptativo dos caudais (estudos que avalien comunidades de ictiofauna e bosque de ribeira,
relacion de caudais ecoldoxicos das masas superficiais coas masas de auga subterraneas,
necesidades especiais de especies protexidas...).

¢ Impulso dos primeiros pasos na determinacién dos caudais ecoldxicos das 22 masas de auga de
transicion da Demarcacion.

e Determinacién dos requirimentos hidricos nas augas subterrdneas e nas zonas humidas da
Demarcacion.

® Prevision da repercusion do cambio climatico nos recursos hidricos e no réxime de caudais
ecoloéxicos.

¢ Cooperacién e coordinacion cos municipios para asegurar a compatibilidade entre a satisfacciéon
das demandas e o cumprimento do réxime de caudais ecoldxicos para garantir o cumprimento dos
OMaAs establecidos

e Fomento das labores de informacion e concienciacion da poboacidn.

e Adaptacion, nos casos xustificados, do réxime de caudais ecoldxicos para asegurar o logro dos
OMAs establecidos para as masas de auga da Demarcacion.

e Revision e adecuacién da normativa do PHGC e do réxime normativo, tendo en conta a
Xurisprudencia existente.

E portanto fundamental reflectir no APENDICE 14: PROGRAMA DE MEDIDAS 2021-2027 os
orzamentos axeitados para dar resposta a estas decisions.

6. Encol das zonas humidas protexidas e das medidas proteccion:

6.1. A respeito das propostas des Reservas Naturais Fluviais e de zonas de proteccion especial,
ambas resultan manifestamente insuficientes. Dende ADEGA propofnemos incorporar como
humidais protexidos neste PHGC 2021-2027 a aqueles espazos listados no “Inventario dos
Humidais de Galiza” (Ramil & lzco, 2003) e que se situan dentro do territorio atinxido pola
demarcacién Galiza-Costa. Tratase de 635 humidais (considerando a definicion da Convencion
Ramsar) dos 1131 listados no Inventario para todo o pais.

Tanto as reservas naturais fluviais como os humidais protexidos xestionarianse cos mesmos
criterios que os espazos integrados na Rede Natura 2000, através de planos de Conservacion e dun
Plano Director, respeitivamente.

6.2. A respeito dos aproveitamentos forestais con especies como o eucalipto ou coniferas
incluidas no Anexo | da Lei 7/2012, do 28 de xufio, de montes de Galiza, a prohibicidon do seu
aptoveitamento deberia estenderse alén da zona de servidume, a toda a zona de policia do
conxunto as canles que conforman a Rede Hidrografica Basica. Chamamos a atencion sobre a
sorprendente prohicicion da plantacién de teixos (Taxus baccata L.) recollida no punto 4 do artigo
23 (documento normativo) referido as reservas hidroldxicas.

7. Encol da participacion cidada, educacion ambiental e custodia do territorio

7.1 O PHGC 2021-2027 debera contar cun Plano de Educacion Ambiental (en diante EA) que vise
promocién e divulgacién do uso sustentabel do recurso a nivel doméstico, industrial e
agrogandeiro, priorizando a reducidon no consumo de auga e a prevencion da contaminacion, e
atendendo 3as recomendaciéns na Estratexia Galega de Educacion Ambiental (EGEA) para atinxir
unha nova cultura da auga.

7.2 O PHGC debera incluir tamén un Programa de Voluntariado Ambiental e promocién da

Custoda do Territorio en masas de auga, para favorecer a participacién activa da cidadania e
colectivos sociais na conservacion e mellora dos ecosistemas fluviais.

Por todo o anteriormente exposto, ADEGA SOLICITA que se tefian en conta as alegaciéns
apresentadas na proposta definitiva do PLANO HIDROLOXICO DA DEMARCACION DE GALIZA-
COSTA (PHGC 2021-2027).

Santiago de Compostela, 29 de outubro de 2021

Asdo. dixitalmente Fins Eirexas, secretario técnico de ADEGA

PRESIDENCIA DE AUGAS DE GALICIA
CONSELLARIA DE INFRAESTRUTURAS E MOBILIDADE



